
புதுக்கோட்டை  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 32°-35° செல்சியஸ் ஆகவும், குறைந்தபட்ச வெப்பநிலை 24° -26° செல்சியஸ் ஆகவும் பதிவானது. மேலும் மழை பெறப்பட்டது. 
	கடந்தவார வானிலை

(20.10.2024 முதல் 24.10.2024)
	அடுத்த ஐந்து நாட்களுக்கான வானிலை முன்னறிவிப்பு –30-10-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் அக்டோபர் 26 தேதி மிதமான மழையும் மற்றும் 27, 29, 30 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 34°-35° செல்சியஸ் ஆகவும், குறைந்தபட்ச  வெப்பநிலையானது 22°- 24° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 8 முதல் 10 கி.மீ வேகத்தில், தென்மேற்கு, தெற்கு மற்றும் தென்கிழக்கு திசைகளிலிருந்து காற்று வீசக்கூடும். 

பொது ஆலோசனை: 
கனமழை எச்சரிக்கை:
மாவட்டத்தின் ஒரு சில இடங்களில் அக்டோபர் 26 தேதி கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.
இடி மின்னல் எச்சரிக்கை:
மாவட்டத்தின்  ஓரிரு இடங்களில் அக்டோபர் 28, 29   மற்றும் 30 தேதி இடி மின்னல் எதிர்பார்க்கப்படுவதால் கால்நடைகளை மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும். 
இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், தக்காளி, கால்நடை.
நெல்: 
விளைநிலங்களில் தேங்கியுள்ள நீரை உடனடியாக வடியச் செய்ய வேண்டும்.
நெற்பயிரில் இதுவரை மேலுரம் இடவில்லை என்றால், ஒரு ஏக்கருக்கு 22 கிலோ யூரிய, 18 கிலோ ஜிப்சம் மற்றும் 4 கிலோ வேப்பம் புண்ணாக்கு இவற்றை முதல் நாள் இரவே நன்கு கலந்து வைத்து மறு நாள் காலையில் 17 கிலோ பொட்டாஷ் உடன் கலந்து வயலில் தூவி விட வேண்டும். இதன் மூலம் பயிரின் வளர்ச்சி அதிகரிப்பதற்கான வாய்ப்பு உள்ளது. 
மருந்து தெளித்தல், உரம் வைத்தல் போன்ற பயிர் பாதுகாப்பு நடவடிக்கைகளை மழை பெய்யும் நாட்களில் செய்ய வேண்டாம்.

தக்காளி: 
தற்போது தக்காளி பயிரைத் தாக்கும் நாற்றழுகல் நோய் பரவலாக தென்படுகின்றது. நாற்றழுகல் நோய் தக்காளியில் முளைக்குன் முன் மற்றும் முளைத்தபின் ஏற்படுகிறது. 

இதனை கட்டுப்படுத்த உயர்த்தப்பட்ட நாற்றங்கால் மேடைகளை உருவாக்க வேண்டும். தொடர்ச்சியான நீர்ப்பாசனம் மற்றும் சரியான வடிகால் வசதி அமைக்க வேண்டும். 

நாற்றுக்களை ஒரு லிட்டர் தண்ணீருக்கு 2 கிராம் என்ற அளவில் தயாரித்த காப்பர் ஆக்ஸிகுளோரைடு கலவையில் நனைக்க வேண்டும். 

ஒரு கிலோ விதைக்கு 4 கிராம் டிரைக்கோடெர்மா விரிடி கலந்து விதை நேர்த்தி செய்ய வேண்டும். 

மேகமூட்டமான வானிலை இருக்கும்பொழுது ஒரு லிட்டர் தண்ணீருக்கு 2கிராம் என்ற அளவில் மெட்டாலக்ஸில் மருந்தினை தெளிக்கவும்.

மருந்து தெளிக்கும் வேலைகளை, மழை இல்லாத நாட்களில் மட்டுமே மேற்கொள்ள வேண்டும்.
கால்நடை:

கோழிகளில் குடற்புண், கிளாஸ்டிரிடியம் பாக்டீரியா மூலம் குடற்புண் ஏற்படுகிறது. கிளாஸ்டிரிடியம் பாக்டீரியா கோழி கொட்டகையில் எச்சம், தீவனம், ஆழ் கூளம் மற்றும் தூசிகள் உள்ள எல்லா இடங்களிலும் பரவியுள்ளது. தவிர கோழிகளின் குடலிலும் இக்கிருமிகள் காணப்படுகிறது. 
திடிரென தீவனத்தில் ஏற்படும் மாற்றம் அல்லது குடலில் எற்படும் சேதாரம் (இரத்தக்கழிச்சல், பூஞ்சான நச்சுக்கள், சால்மோனெல்லா மற்றும் குடற்புழுக்கள்) ஆகிய காரணங்களால் கோழிகளில் குடற்புண் ஏற்பட வாய்ப்புக்கள் அதிகம். 
குறைந்த இடத்தில் அதிக கோழிகளை வளர்க்கும் போது உண்டாக வாய்ப்புகள் அதிகம். இச்சமயத்தில் கோழிகளுக்கு கருவாடு, மீன், கோதுமை போன்ற தீவன பொருட்கள் பயன்படுத்துவதை குறைத்து கொள்ள வேண்டும். 

தற்போது நிலவும் தொடர்மழை காலத்தில், தீவனத்தில் மற்றும் ஆழ் கூளத்தில் ஈரப்பதம் அதிகம் காணப்படுவதால் கிளாஸ்டிரிடியம், ஈகோலை மற்றும் இரத்தக் கழிச்சலை உண்டாக்கும் காக்சீடியா கிருமிகள் வளர உகந்த சூழ்நிலை உள்ளதால் தரமான தீவன மூலப்பொருட்களை விவசாயிகள் பயன்படுத்த வேண்டும். 
நாட்டுக் கோழிகளுக்கு குடற்ப்புழு நீக்கம் செய்ய வேண்டும். 
தீவனத்தை பரிசோதித்த பின் பயன்படுத்துவது சிறந்தது. அதே போல் ஆழ் கூளத்தை அதிக ஈரபதம் இல்லாமல் பார்த்துக்கொள்ள வேண்டும்.
